
Астана, Қазақстан 

Ғылыми жетекшісі –Т.З. Қайыркен  

 

Бүгінгі күні адамзат ҿнеркҽсіптік заманнан ақпарттық кезеңге кҿшу үрдісін бастан 

кешіп отыр. Ақпараттық революция барысында барлық қоғам салалары цифрландырылып, 

ақпараттық алмасуға негізделді. Бұл орайда байланыс құралдары, ақпараттың үлкен 

ауқымын сақтайтын жҽне ҿңдейтін құрылғылар, сондай-ақ оны тасымалдау, сараптау жҽне 

қорғау бойынша қызмет кҿрсетулер нарықта үлкен сұранысқа жҽне маңызға ие. Бұл 

ақпараттық-коммуникациялық технологиялар (АКТ) секторының ірі экономикалық салаға 

айналуына алып келді.  

Қытайда АКТ секторының дамуына 1980 жылдардағы реформалар серпін болды. Бұл 

кезде дамыған еуропалық жҽне Солтүстік Америка елдерінде коммуникация жҽне 

ақпараттық технологиялар саласында технологиялық атқарымдар орын алған болатын. 

Қытай болса аграрлы, халық саны кҿп, ғылым дамымаған жҽне саяси тұғырыққа тірелген 

мемлекет еді. 

Реформалар барысында ғылыми-зерттеу орталықтары құрылып, АКТ саласының 

мамандарын даярлау жолға қойылды. Қытайлық АКТ секторын құрудағы ең басты қадам 

1988 жылы «Факел» бағдарламасының қабылдануы болды. Бұл бағдарлама бойынша ғылым 

мен технологияны дамытудың ҿндірістік зоналары ашылды, ол ҿндіріске жаңа техникалық 

ҽзірлемелер енгізуге бағытталды. Алғашқы болып Шэньчжен, кейін Пекин, Шанхай 

технопарктері ұйымдастырылды, қазіргі таңда Қытай территориясында 130-дан аса 

технопарк жұмыс істеп жатыр. 

Мұндай бағдарламалардың жүзеге асырылуында мемлекеттің ролі маңызыд болды. 

Қытайлық АКТ компаниялары тек қаржылық қолдауға ие болып қана қоймай, мемлекет 

тарапынан шетелдік бҽсекелестерден қорғалды. Шетелдік компанияларға қытайлық нарыққа 

шығу үшін қытайлық компаниямен серіктестікте болуы шарт еді. 1990 жылдары қытайлық 

АКТ ҿндірісіне Motorola, IBM, Lucent Technologies, Hewlett-Packard, Microsoft, Nokia, Cisco, 

AT&T секілдішетелдік алпауыттар Қытайға келе бастады. Бұл ҿзара тиімді ынтымақтастық 

болды: жас қытайлық мамандар білім мен тҽжірибе алды, ал шетелдік компаниялар есесіне 

үлкен қытайлық нарыққа шығып, арзан жұмыс күшін пайдаланды [1]. 

2005 жылға қарай Қытайда гүлденген ақпараттық-коммуникациялық технологияларға 

қаражат құйған инвестициялық компаниялардың саны 180-нен асты. Технопарктер арқылы 

60 млрд. доллар инвестиция тартылды. Шэнчжень технопаркі 10 жылдың ішінде 90 жаңа 

технология мен ҿнім шығарды, ал пекиндік Чжунгуаньцунь технопаркінде бүгінгі күні бүкіл 

ҽлемнен 22 мыңнан астам компаниялар тіркелген, олардың жалпы айналымы 80 млрд. 

долларды құрайды.  

2000 жылы ҿндіруші-компанияларды қолдау бағдарламасы енгізілді. Бағдарламаға 

сҽйкес ҿзінің ғылыми-зерттеу жҽне тҽжірибелік-құрастырымдық орталықтары бар ірі 

компаниялар ҿнімді тура шетелге сатуға мүмкіндік алды, ал халықаралық сҽйкестік 

сертификатын иемдену қаржылай ынталандырылды. 

Сонымен қатар ақпараттық технологияларды банк жүйесіне, халықаралық саудаға, 

ұлттық коммуникация жүйесіне ендіру жүріп жатты. Қытай интернет-қолданушылардың 

қажеттіліктерін ескеріп, электронды тҿлемдер жүйесін, ҿндіріс орындарында іс-қағаздардың 

озық технологиялы айналымын, басқа да желі арқылы қолжетімді функцияларды күннен 

күнге дамытуда.  

АКТ саласының дамуына байланысты, 1998 жылы Қытайда ақпараттық ҿндіріс 

Министрлігі құрылды. 2008 жылы оның атауы Ҿнеркҽсіп жҽне ақпараттық технологиялар 

Министрлігі деп ҿзгертілді. Қазіргі таңда Министрлік елдегі телекоммуникация, ақпарат 

жҽне хабар тарату құралдары, ақпараттық технологиялар жҽне Интернет жұмысын 

қадағалайтын ірі мемлекеттік ұйымға айналды. 

Дүниежүзілік сауда ұймының ұсынған АКТ секторының екі категориясы бар: АКТ 

тауарларының жҽне АКТ қызмет кҿрсетулерінің халықаралық саудасы. Тауар саудасына 

офистік жҽне телекоммуникациялық құрал-жабдықтар, оның ішінде түрлі электронды 

бҿлшектер, микросхемалар, ЭЕМ, байланыс құралдары жҽне қосалқы тауарлар жатады. 

Қызмет кҿрсетулерге коммуникациялық қызмет кҿрсетулер жҽне ақпараттық технологиялар 

саласындағы қызмет кҿрсетулер жатқызылады. Осы классификацияны ескере отырып, АКТ-

ның ҽлемдік нарығында Қытайдың алатын орнын анықтау үшін ресми мҽліметтерге 

жүгінеміз.  

Қытай АКТ-ның ҽлемдік нарығына дамыған елдермен салыстырғанда ҽлдеқайда кеш 

шығуына қарамастан, қазіргі кезде бұл саладағы экспорт ауқымы бойынша алғашқы он 

мемлекеттің қатарына енеді. Handbook of statistics ресурсының 2015 жылғы мҽліметтеріне 

сҽйкес АКТ қызмет кҿрсетулер экспорты бойынша 2014 жылы ҽлемдік кҿшбасшылар 

қатарына Ирландия (57646 млн. доллар), Үндістан (55666 млн. доллар), АҚШ (34221 млн. 

доллар), Германия (29398 млн. доллар), Ұлыбритания (20968 млн. доллар), Қытай (20173 

млн. доллар) мемлекеттері кіреді. Компьютер жабдықтарының ҽлемдік эксопртының 40,7% , 

телекоммуникация экспортының 39,6%, тұтынушылық электроника экспортының 34,8% 

Қытайға тиесілі болды. Ал жалпы қытайлық АКТ тауарлары экспортының ауықымы 2000 

жылы 44 млрд. доллардан 2014 жылы 608 млрд. долларға дейін ҿсті.  

Офистік құрал-жабдықтар мен компьютерлердің ҽлемдік экспортында Қытайдың үлесі 

1995-2014 жылдар аралығында 2%-дан 35,7 %-ға кҿтерілді. 1995 жылдан 2015 жылға дейін 

телекоммуникациялық жҽне дыбыстық жазба жабдықтарының ҽлемедік экспортында 

Қытайдың үлесі 4,4%-дан 37,3 %-ға дейінгі ҿсімді кҿрсетті.Электронды, компьютерлік жҽне 

оптикалық құрал-жабдықтар ҿндірісі ауқымы бойынша 2011 жылы Қытай ҽлемдік 

біріншілікті ұстады (1 трлн. доллар), Жапония (368 млрд. доллар), одан кейінгі орындарды 

АҚШ (332 млрд. доллар), Оңтүстік Корея, Тайвань, Германия, Сингапур иемденді [2]. 

Қытайлық АКТ ҿндірісі дайын бҿлшектерді ҿзге мемлекеттерден сатып алып, дайын 

ҿнімді құрастыруға негізделген. Қытай территориясында аутсорсинг арқылы шетелдік 

комапниялардың ҿнімін ҿндіру тенденциясы қалыптасқан. Ҽзірге тұтынушыларға жақсы 

таныс, сұранысқа ие тауарлардың жаппай арзан ҿндірісі етек жайған. Жоғары технологиямен 

жасалған экспорттың 82% - бҿтен шетелдік технологияларды пайдаланып, шетелде жасалған 

бҿлшектерден ҿнімдерді құрастыру жҽне жинау, тек қалған 18% - қытайлық технологиялар. 

Қалыптасқан тенденцияның жақсы мысалы американдық Apple корпорациясы мен қытайлық 

зауыттардың арасындағы серіктестік бола алады. Қытайлық жақ Apple ұсынған 

бҿлшектерден дайын ҿнімді жинаумен ғана айналысқанымен, бұл ҿнімдердің экспорты 

Қытайға тиесілі болады, яғни Apple ҿзінің ҿнімін қайта сатып алады.  

Жаппай ақпараттандыру жҽне еркін коммуникация заманында АКТ нарығы 

қатысушыларға кҿп мүмкіншіліктер береді. Мемлекеттер ҿздерін АКТ ҿнімін беруші немесе 

оны тұтынушы ретінде бұл үдеріске қатыса алады. Қоғамды жоғары технологиялармен 

қамсыздандыру, ақпараттық технологиялардың жаңалықтарын дереу айналымға енгізіп, 

тиімді қолдану да мемлекеттің жалпы дамуына ықпал етеді. Қытайдың бұл саладағы бастан 

ҿткерген тҽжірибесі Қазақстан үшін үлгі болуы мүмкін.  

Қытайдың ең ірі команияларының бірі Huawei вице-президенті Линь Жуйци 2017 

жылы наурызда ҿткен Қазақстан елшілігімен кездесу барысында корпорация Қазақстан 

халқының кең жолақты интернетке қолжетімділігін қамтамасыз етуде ынтымақтасуға, 

сондай-ақ «Ақпараттық Қазақстан - 2020» мемлекеттік бағдарламаларын іске асыруға 

қатысуға мүдделі екенін айтты[3]. Қазақстандық АКТ экспорты 2015 жылы 143 млн. 

долларды, ал импорт 2288 млн. долларды құрады [4].  

Бұл сандарды жоғарыда кҿрсетілген статистикамен салыстыра отырып, қазақстандық 

АКТ секторының жағдайын айқындай аламыз жҽне оның қытайлық сектормен серіктестікке 

мүдделі екені жайлы қорытынды жасауға болады. 

